
“Йилнинг энг фаол ёш тарбиячиси” танловини ўтказиш тўғрисида
ҚЎШМА  ҚАРОР

Ўзбекистон Республикаси Президентининг 2014 йил 6 февралдаги “Ўзбекистон Республикасида ёшларга оид давлат сиёсатини амалга оширишга қаратилган қўшимча чора-тадбирлар тўғрисида”ги ПҚ-2124 сонли Қарори ижросини таъминлаш мақсадида, 2014 - “Соғлом бола йили” муносабати билан ҳамда Ўзбекистон Республикаси Халқ таълими вазирлиги билан Ўзбекистон таълим, фан ва маданият ходимлари касаба уюшмаси Марказий кенгаши ўртасида 2012-2014 йиллар учун тузилган Тармоқ келишувига мувофиқ, Ўзбекистон Республикаси Халқ таълими вазирлиги ҳайъати ҳамда Ўзбекистон таълим, фан ва маданият ходимлари касаба уюшмаси Марказий кенгаши Раёсати

Қ А Р О Р    Қ И Л А Д И :
1.  Ўзбекистон Республикаси Президентининг 2014 йил 6 февралдаги “Ўзбекистон Республикасида ёшларга оид давлат сиёсатини амалга оширишга қаратилган қўшимча чора-тадбирлар тўғрисида”ги ПҚ-2124 сонли қарори ҳамда Ўзбекистон Республикаси Халқ таълими вазирлиги билан Ўзбекистон таълим, фан ва маданият ходимлари касаба уюшмаси Марказий кенгаши ўртасида 2012-2014 йиллар учун тузилган Тармоқ келишуви раҳбарлик ва ижро учун қабул қилинсин. 
2. Ушбу қўшма қарорга мувофиқ, Халқ таълими тизимида “Йилнинг энг фаол ёш тарбиячиси” танлови 2014 йил апрель-июнь ойларида ўтказилсин. 

3. “Йилнинг энг фаол ёш тарбиячиси” танловини ўтказиш бўйича Ишчи гуруҳи таркиби 1-иловага, “Йилнинг энг фаол ёш тарбиячиси” танлови Низоми 2-иловага мувофиқ тасдиқлансин.
4.  Ишчи гуруҳи:

барча поғоналарда “Йилнинг энг фаол ёш тарбиячиси” танловини юқори савияда ва белгиланган муддатларда сифатли амалга оширилишини;

мезонга риоя қилган ҳолда ғолибларни аниқланишини ва тақдирланишини;

танлов ғолибига кейинги босқич учун йўлланма беришни таъминласин.

5. Қорақалпоғистон Республикаси халқ таълими вазирлиги, вилоятлар ва Тошкент шаҳар халқ таълими бошқармалари ҳамда тармоқ касаба уюшмаси Марказий кенгашининг ҳудудлар бўйича масъул ташкилотчилари, туман, шаҳар кенгашлари раисларига:

ҳудудий касаба уюшмаси ташкилотлари бирлашмалари билан ҳамкорликда ҳудудлар миқёсида танлов босқичларини ўтказсин; 
танлов жараёни ва унинг якунини ҳамда ғолиблар ҳақидаги маълумотларни оммавий ахборот воситаларида кенг ёритилиши, уларнинг ютуқлари оммалаштирилишини, танлов тўғрисида фото, видео материаллар ва мақолалар тайёрлашни ҳамда уларни ҳамкор ташкилотлар сайтида ёритилишини ташкил этсин;

“Йилнинг энг фаол ёш тарбиячиси” танлови номинацияси бўйича ғолиблар рўйхатини шакллантирсин ҳамда барча тегишли ҳужжатлари билан бирга жорий йилнинг 10 июнига қадар Республика ишчи гуруҳига тақдим этсин.

6. “Йилнинг энг фаол ёш тарибиячиси” танлови 1,2,3-ўрин ғолибларига рағбатлантирувчи совғалар:

биринчи босқичда бошланғич касаба уюшмаси қўмитаси ҳисобидан қоплансин. 

иккинчи босқичда таълим, фан ва маданият ходимлари касаба уюшмаси туман, шаҳар кенгашлари ҳисобидан қоплансин. 

учинчи босқичда ишчи гуруҳ томонидан ҳудудий касаба уюшмаси ташкилотлари бирлашмаларини жалб қилган ҳолда ташкиллаштирилсин.

тўртинчи босқичда Ўзбекистон таълим, фан ва маданият ходимлари касаба уюшмаси Марказий кенгаши томонидан ажратилсин. 

7. Республика босқичига ташриф буюрадиган “Йилнинг энг фаол ёш тарбиячиси” танлови ғолиб ва совриндорларининг келиб-кетиш йўл харажатлари юборувчи ташкилотлар томонидан, Тошкент шаҳрида турар-жой ва овқатланиш ҳамда маданий тадбир ташкил этиш харажатлари Ўзбекистон таълим, фан ва маданият ходимлари касаба уюшмаси Марказий кенгаши томонидан қопланиши белгилаб қўйилсин. 
8. Мазкур қарорнинг бажарилишини назорат қилиш Ўзбекистон Республикаси Халқ таълими вазирининг биринчи ўринбосари Б.Данияров ҳамда Ўзбекистон таълим, фан ва маданият ходимлари касаба уюшмаси Марказий кенгаши раисининг ўринбосари Р.Қосимовга юклатилсин.

	Ўзбекистон Республикаси
Халқ таълими вазири

                                     У.Иноятов
	Ўзбекистон таълим, фан ва маданият ходимлари касаба уюшмаси 

Марказий кенгаши раиси                                    

                               Р.Бедилов


Ўзбекистон Республикаси Халқ таълими вазирлиги Ҳайъатининг 2014 йил “28” 03 даги 20-сонли ва  Ўзбекистон таълим, фан ва маданият ходимлари касаба уюшмаси Марказий кенгаши раёсатининг 2014 йил “28” 03 даги 11/17-о- сонли  қўшма қарорига 1-илова

“Йилнинг энг фаол ёш тарбиячиси” танловини ўтказиш бўйича Ишчи гуруҳи

ТАРКИБИ

	Б.Данияров
	–
	Ўзбекистон Республикаси Халқ таълими вазирининг биринчи ўринбосари, ишчи гуруҳи раиси   

	Р.Бедилов
	–
	Ўзбекистон таълим, фан ва маданият ходимлари касаба уюшмаси Марказий кенгаши раиси, ишчи гуруҳи раиси ўринбосари

	Ишчи гуруҳи аъзолари

	Р.Қосимов
	–
	Ўзбекистон таълим, фан ва маданият ходимлари касаба уюшмаси Марказий кенгаши раиси ўринбосари

	С.Салахутдинов
	-
	Ўзбекистон таълим, фан ва маданият ходимлари касаба уюшмаси Марказий кенгаши Меҳнат муҳофазаси бўйича бош мутахассиси, тармоқ Ёшлар кенгаши раиси

	Ф.Ахмедов
	-
	Ўзбекистон Республикаси Халқ таълими вазирлиги Таълим муассасалари фаолиятини ташкил этиш бош бошқармаси бошлиғи

	С.Мирджалилова
	-
	Ўзбекистон Республикаси Халқ таълими вазирлиги Мактабгача таълим муассасалари бўлими бошлиғи

	Л.Турикова
	-
	Ўзбекистон таълим, фан ва маданият ходимлари касаба уюшмаси Марказий кенгаши Ижтимоий ҳимоя масалалари бўйича бош мутахассиси

	А.Асадов
	-
	Ўзбекистон таълим, фан ва маданият ходимлари касаба уюшмаси Марказий кенгаши бош бухгалтери

	Х.Даминов
	-
	Ўзбекистон Республикаси Халқ таълими вазирлиги маънавий - аҳлоқий тарбия бошқармаси бошлиғи

	А.Рўзимуродов
	-
	“Камолот” ЁТҲ бошланғич ташкилотлар билан ишлаш бўлими мудири


“Йилнинг энг фаол ёш тарбиячиси” танловини худудларда ўтказиш бўйича наъмунавий ишчи гуруҳи

ТАРКИБИ

	
	–
	Худудий касаба уюшмаси ташкилоти раиси, ишчи гуруҳи раҳбари    

	
	–
	Ҳудудий Халқ таълими бошқармаси бошлиғи, ишчи гуруҳи раҳбари ўринбосари

	Ишчи гуруҳи аъзолари



	
	–
	Ҳудудий Халқ таълими бошқармаси мутахассиси

	
	-
	Тармоқ касаба уюшмаси ташкилоти вакили

	
	-
	Ҳудудий Халқ таълими бошқармаси кaдрлaр билан ишлаш бўйича мутахассиси


	
	-
	“Камолот” ёшлар ижтимоий ҳаракати ҳудудий бошқармаси вакили

	
	-
	Ўзбекистон Савдо-саноат палатасининг ҳудудий бошқармаси вакили

	
	
	

	
	
	

	
	
	

	
	
	


Изоҳ: Ишчи гуруҳ таркиби заруриятга қараб кенгайтирилиши ва экспертлар жалб қилиниши мумкин. 

Ўзбекистон Республикаси Халқ таълими вазирлиги Ҳайъатининг 2014 йил “28” 03 даги 20-сонли ва  Ўзбекистон таълим, фан ва маданият ходимлари касаба уюшмаси Марказий кенгаши раёсатининг 2014 йил “28” 03 даги 11/17-о- сонли  қўшма қарорига 2-илова

Халқ таълими тизимида ўтказиладиган “Йилнинг энг фаол ёш тарбиячиси” танлови тўғрисида 

НИЗОМ

Ушбу Низом Ўзбекистон Республикаси Президентининг 2014 йил 6 февралдаги “Ўзбекистон Республикасида ёшларга оид давлат сиёсатини амалга оширишга қаратилган қўшимча чора-тадбирлар тўғрисида”ги ПҚ-2124 сонли Қарори ижросини таъминлаш ҳамда ёшларнинг ҳар томонлама етук мутахассис бўлиб камол топишга бўлган интилишларини қўллаб-қувватлаш, иқтидорли ёш мутахассисларни рағбатлантириш, ёш авлод вакилларида ватан туйғуси ва мамлакатда рўй бераётган воқеаларга даҳлдорлик ҳиссини оширишга кўмаклашиш мақсадида ҳамда 2014 йил “Соғлом бола йили” муносабати билан “Йилнинг энг фаол ёш тарбиячиси” танловини (кейинги ўринларда “Танлов”) ташкил этиш ва ўтказиш тартибини белгилайди.

I. Умумий қоидалар

1. Танловнинг асосий мақсади ва вазифалари:
Ўзбекистон Республикасининг “Таълим тўғрисида”ги Қонуни, “Кадрлар тайёрлаш” миллий дастури,  “Мактабгача ёшдаги болалар ривожланишига қўйиладиган Давлат талаблари”, “Болажон” дастурини амалиётда қўллаш ҳамда янги педагогик технологияларни ҳаётга татбиқ этаётган илғор, ижодкор ёш тарбиячиларни аниқлаш ва уларни рағбатлантириш;
мактабгача таълим тизимини такомиллаштириш, шунингдек, мактабгача ёшдаги болаларни ривожлантиришга доир норматив-ҳуқуқий ҳужжатларга мувофиқ педагог кадрларнинг касбий билим, кўникма ва малакаларини чуқурлаштириш, инновацион фаолиятларни кенг тарғиб этиш, ижодий изланишларни жонлантириш;
улардаги ижодий қобилиятларни, касбий маҳоратининг рўёбга чиқишига кўмаклашиш, ёшларнинг ҳар томонлама етук мутахассис бўлиб камол топишига бўлган интилишларини қўллаб-қувватлаш ва рағбатлантириш;
аниқланган илғор тажрибаларни оммалаштириш ва кенг тарғиб этиш, уларнинг ўз методик мактабини яратишга йўналтириш;
мактабгача таълим муассасалари тарбиячилари орасидан юксак касб маҳоратига эга бўлган, ўз мутахассислигининг ҳақиқий эгаларини саралаб олиш;
ёш тарбиячиларни таълим муассасаларининг фаолият самарадорлигини оширишга йўналтириш;
ёш тарбиячиларнинг ижодий фаоллигини ошириш, улар орасида соғлом рақобат муҳитини вужудга келтириш ва уларнинг ҳуқуқий маданиятини юксалтириш;
миллий ғоя ва истиқлол мафкураси, замонавий таълим-тарбия, давлат талаблари, мактабгача таълимга оид яратилган методик қўлланмалар ва тавсиялар ҳақида мустақил фикрга эга бўлган ва буни эркин баён эта оладиган, машғулотлар жараёнида халқ педагогикаси, аҳлоқий ва маънавий, ҳуқуқий, иқтисодий ва экологик билимларини қўллай олиш тажрибаларидан фойдалана оладиган тарбиячини шакллантириш ҳамда унинг маънавияти, маънавий-ахлоқий фазилатлари ҳамда ташаббускорлиги, тадбиркорлиги ва ижодкорлигини кенг жамоатчилик орасида тарғиб қилиш.
2. Танловни ўтказиш тартиби

Танлов мактабгача таълим муассасаларида фаолият юритаётган 30 ёшгача бўлган фаол тарбиячилар ўртасида ўтказилади.
Танлов ҳудудий ишчи гуруҳлар раҳбарлигида 4 босқичда ўтказилади:
I-босқич. 1-15 апрель кунлари мактабгача таълим муассасаларида;

II-босқич. 15-30 апрель кунлари туман, шаҳарлар миқёсида;

III-босқич. 1-31 май кунлари Қорақалпоғистон Республикаси, вилоятлар, Тошкент шаҳар миқёсида;

IV-босқич-июнь ойи республика-тармоқ миқёсида.

Танловда олий ва ўрта махсус маълумотли камида икки йил педагогик иш тажрибасига эга бўлган ёш тарбиячилар иштирок этади. Навбатдаги босқичларда фақат 1-ўринни эгаллаб, ғолиб бўлган тарбиячилар қатнашади.

Ғолиблар (1-, 2-, 3-ўрин) 76-100 балл тўплаган ёш тарбиячилар орасидан аниқланади.

Танловни ўтказиш жараёни, ишчи гуруҳ таркиби танлов ташкилотчиларининг қўшма қарорлари билан расмийлаштирилади.
3. Ишчи гуруҳ танловни ташкил этиш ва ўтказиш билан боғлиқ жараёнларни бошқаради ва қуйидаги вазифаларни амалга оширади:

Танлов устидан амалий раҳбарлик қилиш учун комиссиялар тузиш ва унинг таркибига ҳамкор ташкилотларнинг вакилларини киритиш;

Танлов натижалари тўғрисида ўзидан юқори турувчи Ишчи гуруҳига ташкил этилган танлов якунлари бўйича Низомда белгиланган тартибда ғолиб иштирокчилар ҳужжатлари, маълумот, фотоальбом ва видеолавҳаларни тадбир ўтгандан сўнг уч кун муддат ичида тақдим этиш;

ҳамкор ташкилотлар билан биргаликда танлов иштирокчиларини хавфсизлигини таъминлаш бўйича чоралар кўриш;

танлов якунида меҳмонлар ва иштирокчилар учун маданий тадбирлар ва ғолибларни рағбатлантириш ишларини амалга ошириш.

Танловнинг барча босқичларида ишчи гуруҳ, Хакамлар ҳайъати  аъзоларининг яқин қариндошларидан ёш тарбиячилар иштирок этаётган бўлса, ушбу шахслар ишчи гуруҳ қарори асосида аъзолари таркибидан чиқарилади.

Танловни ўтказиш жараёнида ўрнатилган тартиб-қоидаларга риоя қилмаган тарбиячилар Ҳакамлар ҳайъати қарори билан танловдан четлаштирилади. Бу ҳақида тузилган далолатнома Ҳакамлар ҳайъати раиси ва аъзолари томонидан имзоланади.

4. Танловнинг биринчи босқичини ўтказиш тартиби:
Танловнинг биринчи(муассаса) босқичини ўтказиш масъулияти Халқ таълими муассасалари фаолиятини методик таъминлаш ва ташкил этиш туман (шаҳар) бўлимлари мудирлари ҳамда тармок касаба уюшмаси Марказий кенгашининг ҳудудлар бўйича масъул ташкилотчилари, туман, шаҳар кенгашлари раисларидан иборат тузилган ишчи гуруҳ зиммасига юкланади.

Танловда қатнашишни ҳоҳлаган номзод(ҳар бир босқичда) ишчи гуруҳга қуйидаги ҳужжатларни тақдим этади:
иштирок этиш учун ариза;

ота-оналар ва камида 3 нафар ҳамкасби ҳамда муассаса раҳбариятининг тарбиячи фаолиятига берган хулоса ва тавсияномаси;
паспорт нусҳаси;

расм 3х4 хажмда-2 дона;
иштирокчи ҳақида маълумотнома-объективка(резюме);
тарбиячининг ижодкорлиги ва методик изланишларини тасдиқлайдиган 15 дақиқали “Менинг иш куним” мавзусида портфолио-видеотасвирлар; 

амалий ишланмалар ва қўшимча маълумотлар(танловларда ғолиб бўлганлигига оид ҳужжатлар ва бошқа эришган ютуқлари).

Танловнинг биринчи босқичида ҳар бир фандан 1-, 2-, 3-ўрин ғолиблари аниқланади, натижалари хакамлар хайъати томонидан муҳокама қилинади ва 1-ўринни эгаллаган ғолибларни навбатдаги босқичда қатнашиши тўғрисида қарор қабул қилинади.
Ғолибнинг ҳужжатлари ижодий ишлари билан бирга кейинги босқич ишчи гуруҳига топширилади. 
5. Танловнинг иккинчи босқичини ўтказиш тартиби:
Танловнинг иккинчи(туман, шаҳар) босқичини ўтказиш масъулияти Қорақалпоғистон Республикаси, вилоятлар, Тошкент шаҳар Халқ таълими бошқармалари ҳамда тармоқ касаба уюшмаси Марказий кенгашининг ҳудудлар бўйича масъул ташкилотчилари зиммасига юкланади.
Биринчи ва иккинчи босқич иштирокчилари учун топшириқлар ҳудудий ишчи гуруҳ томонидан маҳфийлиги таъминланган ҳолда тайёрланади.  
Танловнинг иккинчи босқичида ҳар бир муассасадан Хакамлар хайъати ҳамда ишчи гуруҳ қарори асосида бир нафардан ёш тарбиячилар иштирок этадилар. 
Танловнинг туман босқичида ҳар бир фандан 1-, 2-, 3-ўрин ғолиблари аниқланади, натижалари Хакамлар хайъати томонидан муҳокама қилинади ва 1-ўринни эгаллаган ғолиб навбатдаги босқичда қатнашиши тўғрисида қарор кабул қилинади.

Ғолибнинг ҳужжатлари ижодий ишлари билан бирга кейинги босқич ишчи гуруҳига топширилади.

6. Танловнинг учинчи босқичини ўтказиш тартиби:

Танловнинг учинчи босқичида 1-, 2-, 3- ўрин ғолиблари биринчи ва иккинчи босқич каби аниқланади. Танлов натижалари хакамлар хайъати ўртасида муҳокама қилинади. 1-ўринни эгаллаган ғолиб тўғрисидаги қарор, тавсия этувчи бошқа ҳужжатлар Республика босқичи ишчи гуруҳига тақдим этилади (барча ҳужжатлар ва материалларнинг электрон варианти ҳам топширилиши лозим).
7. Танловнинг тўртинчи босқичини ўтказиш тартиби:
Республика босқичини ўтказиш бўйича ишчи гуруҳи танловнинг учинчи босқичида ғолиб бўлган ёш тарбиячиларни республика босқичига тайёрлаш мақсадида барча ташкилий чораларни кўради.
Танловнинг тўртинчи босқичидаги топшириқлар Республика босқичини ўтказиш бўйича ишчи гуруҳи томонидан малакали мутахассислар жалб қилиниб, кўп вариантлилик асосида махфийлиги таъминланган ҳолда тайёрланади. 
Ушбу босқичда республика бўйича “Йилнинг энг фаол ёш тарбиячиси” аниқланади ва бошқа иштирокчиларга нисбатан эришган натижаларига кўра номинациялар белгиланади. Иштирокчилари ҳақидаги хужжатлар худудий босқич ишчи гуруҳи томонидан жорий йилнинг 10 июнгача тақдим этилиши шарт.
Ташкилотчилар томонидан республика босқичини ўтказиш вақти, жойи, ишчи гуруҳи, ҳакамлар ҳайъати, эксперт комиссияси таркиби ҳамда тадбирнинг харажатлар сметаси қўшма қарор билан тасдиқланади.
Белгиланган муддатдан кечикиб топширилган, белгиланган талабларга риоя қилинмаган материаллар кўриб чиқилмайди ва иштирокчи Республика босқичига қўйилмайди.
Ҳужжатлар коғоз ва электрон шаклда тақдим этилиши лозим. Республика босқичига тақдим этилган материаллар қайтарилмайди.
8. Ҳакамлар ҳайъати ва эксперт комиссияси.
Ҳакамлар ҳайъати ва эксперт комиссияси таркибига олимлар, фахрий педагоглар, тажрибали тарбиячилар, мактабгача таълим муассасалари раҳбарлари, ўтган йилларда “Йил тарбиячиси” танловларида ғолиб чиққанлар, матбуот вакиллари, ёзувчилар, педагогик йўналишдаги олий ва ўрта-махсус касб-ҳунар коллежлари ўқитувчилари  киритилиши мумкин.

Ҳайъат ва эксперт комиссияси аъзолари иштирокчининг фаолияти акс этган видеотасвир билан бевосита танишадилар. Улар танлов жараёнида қуйидаги вазифаларни бажарадилар ва тарбиячи фаолиятини баҳолайдилар:

       тарбиячининг (ўзи фаолият кўрсатаётган гуруҳ) машғулотига кириш, уни кузатиш ва таҳлил қилиш;

       тарбиячининг мактабгача таълим тизимига тегишли янгиликларни таълим-тарбия жараёнига татбиқ эта олиши, унинг давлатимиз томонидан қабул қилинган халқ таълим тизими ҳамда мактабгача ёшдаги болаларни ривожлантиришга доир ҳуқуқий-меъёрий ҳужжатлар ҳақидаги билимларини тест ёрдамида аниқлаш ва баҳолаш;
таълим-тарбия жараёнидан ташқари тўгарак ва жамоат ишларидаги иштироки, шунингдек, ота- оналар, маҳалла ҳамкорлигида амалга оширган фаолияти.

Ҳакамлар ҳайъати муаммоларнинг тўлиқ ечилишига, далиллар билан хулоса чиқаришда кўтарилган масаланинг муҳимлиги, ўзига хослиги, кўргазмалилиги ва бадиий баёнига асосий эътиборни қаратадилар.  

Ҳакамлар ҳайъати иштирокчиларнинг амалий машғулотларини, саводхонлигини, тақдимотларини адолатли баҳолайди, баҳолаш мезони асосида эксперт гуруҳи хулосаларини ва ғолибларнинг якуний босқичда олган баҳоларини умумлаштирган ҳолда танлов ғолибларини аниқлаб беради.
Ҳакамлар ҳайъати аъзоларининг хулосалари қарор билан расмийлаштирилади. Иштирокчиларнинг фаолиятини баҳолашда ҳар бир ҳакам ўз балини қўяди.
Танлов иштирокчилари томонидан билдирилган оғзаки ёки ёзма ариза ва эътирозлар жойида фақат мурожаат берувчи тарбиячи иштирокида ишчи гуруҳ аъзолари томонидан шу куннинг ўзида кўриб чиқилади ҳамда хулосалар расмийлаштирилади.
9. Танлов ғолибларини такдирлаш:
Биринчи(муассаса) босқичда 1-, 2-, 3-ўринларни эгаллаган ёш тарбиячилар муассаса касаба уюшмаси қўмитаси, ҳамкор ташкилотлар томонидан диплом ва эсдалик совғалари билан такдирланади.
Иккинчи(туман, шаҳар) босқичда 1-, 2-, 3-ўринларни эгаллаган ёш тарбиячилар таълим, фан ва маданият ходимлари касаба уюшмаси туман, шаҳар кенгашларининг диплом ва эсдалик совғалари билан такдирланади.
Учинчи(худудий) босқичда 1-, .2-, 3-ўринларни эгаллаган ёш тарбиячилар ҳудудий касаба уюшмаси ташкилотлари бирлашмаларининг қимматбаҳо эсдалик совғалари ва дипломлари билан такдирланади.
Тўртинчи(республика) босқичида 1-ўринни эгаллаган тарбиячиларга ўрнатилган тартибда Ўзбекистон таълим, фан ва маданият ходимлари касаба уюшмаси Марказий кенгашининг “Йилнинг энг фаол ёш тарбиячиси” I-даражали дипломи ҳамда эсдалик совғалари билан тақдирланади.

2-, 3-ўринларни эгаллаган ёш тарбиячилар Ўзбекистон таълим, фан ва маданият ходимлари касаба уюшмаси Марказий кенгашининг “Йилнинг энг фаол ёш тарбиячиси” II-, Ш-даражали дипломи ҳамда эсдалик совғалари билан тақдирланади. 
Танловнинг Республика босқичида иштирок этган тарбиячилар иш тажрибалари Республика, вилоят миқёсида оммалаштирилади, машғулот учун ишланмалари тўплам сифатида чоп этилади, тарбиячилар иштирокида семинарлар ташкил этилади.
Танлов ғолиблари Халқ таълими муассасалари фаолиятини методик таъминлаш ва ташкил этиш туман(шаҳар) бўлимлари, Қорақалпоғистон Республикаси Халк таълими вазирлиги, Тошкент шаҳар ва вилоятлар халк таълими бошқармалари томонидан давлат мукофотларига тавсия этилиши мумкин.
Танлов шартлари, унинг ўтказилиш жараёни ва натижалари тўғрисидаги ахборотлар Ўзбекистон таълим, фан ва маданият ходимлари касаба уюшмаси Марказий кенгашининг www.talimkasaba.uz, Ўзбекистон Республикаси Халқ таълими вазирлигининг www.uzedu.uz расмий сайтларида ҳамда оммавий ахборот воситаларида ёритиб борилади.
VI. “Энг фаол ёш Тарбиячи” танловининг ўтказиш тартиби ва 
баҳолаш мезони:
	№
	Баҳолаш мезони номи
	Энг юқори балл
	Тасдиқовчи ҳужжат ва асос бўлувчи омиллар
	Баллар миқдори*

	I. Тарбиячилар 10-12 дақиқа давомида танланган мавзу асосида машғулотдан лавҳа кўрсатадилар

	1.1
	Машғулот материалларини методик ва назарий жиҳатдан пухта ҳамда амалиёт билан узвий боғлай олиши
	3 балл
	Иштирокчи ўзининг 15 минутли дарс бериш технологияси акс эттирилган видеодарсни тавсилоти, машғулотда фойдаланиладиган кўргазмали қуроллардан намуналар, машғулот режаси 
	___ балл

	1.2
	Машғулотда янги педагогик  технологиялардан фойдаланиши
	4 балл
	
	___ балл

	1.3
	Тарбияланувчилар фаоллигини

ошириш бўйича педагогик маҳорати
	4 балл
	
	___ балл

	1.4
	Машғулотда кўргазмали қуроллар, аудио, видео материаллардан фойда-лана олиши, тарбияланувчилар билим самарадорлигини ошира олиши
	4 балл
	
	___ балл

	II. Тарбиячилар тест синовларидан ўтказилади 

	2.1
	Давлат талаблари, “Болажон” таянч дастури, педагогик ва психологик билимларни аниқлаш, бoлaлaрнинг ўзини тутиши, aқлий фaoлиятини ўстириш, сўзлaрни тўғри тaлaффуз этиш, урғуни тўғри қўйишгa oид кўникмaлaрини мустaхкaмлaшга қаратилган интeллeктуaл ўйин ҳамда мeҳр-сaxoвaт, бaғрикeнглик туйғулaрини қaрoр тoптиришга қаратилган мaшқлaрга оид 30 та саволлар берилади
	Ҳар бир тўғри жавоб 1 баллдан баҳоланади
	Бу жараёнда иштирокчиларнинг тест саволларига жавоб бериш жараёни Ҳакамлар ҳайъати томонидан кузатилади
	___ балл

	III. “Мактабгача таълим сифатини оширишда стратегик режаларим” тақдимоти 
(регламент 7 минут)

	3.1
	Илғор педагогик технологиялар ва ахборот - коммуникация технология-ларидан фойдалана олиши
	3 балл
	“Мактабгача таълим сифатини оширишда стратегик режаларим” тақдимотида фойдаланадиган слайд, кўргазмали қуроллар ва бошқа қўшимча ҳужжатлар 
	___ балл

	3.2
	Мaктaбгaчa тaълим бoсқичи сифaтини тaкoмиллaштириш самарадорлиги
	3 балл
	
	___ балл

	3.3
	Намойиш қилиш маҳорати
	2 балл
	
	___ балл

	3.4
	Мазмуни теранглиги ва ўзига хослиги
	2 балл
	
	___ балл

	3.5
	Бoлaлaрнинг мaънaвий вa жисмoний кaмoл тoпиши, ижтимoий-эмoциoнaл ривoжлaниши, гигиeнa, ўқиш вa ёзишни ўргaнишгa oид дaстлaбки билим вa кўникмaлaрини оширишга қаратилган мақсадлар
	5 балл
	
	___ балл

	3.6
	Зукколиги ва маданий даражаси
	2 балл
	
	___ балл

	3.7
	Нутқ маданияти
	2 балл
	
	___ балл

	3.8
	Дунёқарашини кенглиги
	2 балл
	
	___ балл

	3.9
	Аудиториядагилар диққатини жалб қила олиши
	2 балл
	
	___ балл

	3.10
	Регламентга риоя қилиши

	2 балл
	
	___ балл

	IV. “Ўз ҳуқуқингизни биласизми?” мавзусида савол - жавоб

	4.1
	Ўзбекистон Республикаси Конституцияси, Қонунларига оид саволларга берилган жавоблар
	5 балл
	Ушбу тур Ҳакамлар ҳайъати томонидан савол жавоб тарзида ўтказилади. Берилган жавобларга қараб иштирокчилар баҳоланади
	___ балл

	4.2
	Таълим тизимига оид меъёрий ҳужжатларга оид саволларга берилган жавоб
	5 балл
	
	___ балл

	4.3.
	Меҳнат қонунчилигига оид саволларга берилган жавоб
	5 балл
	
	___ балл

	V. Тарбиячининг ижодий изланишлари

	5.1
	Танлов иштирокчиларининг чет тилларни ўзлаштирганлиги
	5 балл
	Экспертлар томонидан хорижий тилда қисқа суҳбат уюштирилади. 

Ясалган ўйинчоқлар, қўшимча амалий иш натижалари
	___ балл

	5.2.
	Турли материаллардан кўргазмали ўйинчоқ ясаш
	5 балл
	
	___ балл

	5.3.
	Қўшимча амалий иш натижалари
	5 балл
	
	___ балл

	
	Жами
	100 балл
	
	___ балл


Ҳакамлар ҳайъати аъзолари:

_________________________________ ________________

 Ф.И.О.                                                                                        имзо

_________________________________ ________________

 Ф.И.О.                                                                                        имзо
Ҳакамлар ҳайъати раиси:

_________________________________ ________________

 Ф.И.О.                                                                                         имзо
* Изоҳ: Баҳолаш ишчи гуруҳлар томонидан тақдим этилган ҳужжатлар асосида ўрганилиб амалга оширилади.






